
Bu modd cynnal y cynllun hwn gyda chymorth ariannol Llywodraeth Cymru drwy’r Isadran Diwylliant, a gyda chymorth Ffederasiwn Amgueddfeydd ac Orielau Celf Cymru. 



Diben y cynllun

Bydd grantiau’n cael eu darparu er mwyn i amgueddfeydd allu cydymffurfio â’r safonau a restrir yn y Cynllun Achredu ar gyfer Amgueddfeydd yn y DU ac er mwyn dangos yr arferion gorau sydd ar waith yn y cynllun.



Bydd y gweithgareddau cymwys yn ymwneud â’r canlynol:

· gwella maes llywodraethu amgueddfeydd gan gynnwys cynllunio busnes a datblygu’r gweithlu; (gan gynnwys costau ar gyfer gwasanaethau proffesiynol)
· gwella’r safonau ym maes rheoli a gofalu am gasgliadau; 

· o ran yr amgueddfeydd a’u casgliadau, sicrhau bod defnyddwyr yn gallu manteisio rhagor arnynt, yn cael gwell profiadau wrth wneud, ac yn cael cymorth i’w deall; 

· ddiwallu blaenoriaethau Llywodraeth Cymru fel yr amlinellir yn y Rhaglen Lywodraethuhttps://www.llyw.cymru/ein blaenoriaethau?_gl=1*1xtccm1*_ga*MTYzMzExMDExLjE2Njg4NDk5MDc.*_ga_L1471V4N02*MTY4MTcyMjE4Ni4xLjAuMTY4MTcyMjE4Ni4wLjAuMA..&_ga=2.198717995.587862796.1681722187-163311011.1668849907 

Noder – mae’r Ffederasiwn yn darparu rhaglen ar wahân ar gyfer Grantiau Hyfforddiant a Chynadledda.



Prosiectau anghymwys: 

· Adnewyddu neu brynu dodrefn ac offer swyddfa sylfaenol (gall offer arbenigol fod yn gymwys). 

· Costau cynnal cyffredinol. 

· Prynu neu brydlesu eiddo, adeiladau neu gerbydau. 

· Cyflogi staff i wneud gwaith a gweithgaredd sy’n rhan o reolaeth arferol y gwasanaeth. 

· Prosiectau sydd eisoes wedi dechrau. 
· Costau craidd neu golli incwm yn sgîl y pandemig Covid-19. neu bwysau economaidd cysylltiedig eraill
Maes Blaenoriaeth y Grant 

Rhoddir blaenoriaeth i geisiadau sy’n mynd i’r afael ag anfantais a chynnal cymunedau mwy cydnerth. Dylai prosiectau sy’n ymgysylltu â’r gymuned fod yn gymorth i ehangu mynediad i amgueddfeydd mewn cymunedau difreintiedig. 
Byddem yn arbennig yn croesawu ceisiadau ar gyfer prosiectau sy’n mynd i’r afael â’r canlynol; 
· amrywiaeth ddiwylliannol a chydraddoldeb hiliol: Cynllun Gweithredu Cymru Wrth-hiliol (llyw.cymru) https://www.llyw.cymru/cynllun-gweithredu-lhdtc-cymru?_ga=2.106435719.587862796.1681722187-163311011.1668849907&_gl=1*mpmqqp*_ga*MTYzMzExMDExLjE2Njg4NDk5MDc.*_ga_L1471V4N02*MTY4MTcyMjE4Ni4xLjEuMTY4MTcyMjMyNS4wLjAuMA.   

· yr argyfwng hinsawdd a chynaliadwyedd amgylcheddol: Home - The Carbon Literacy Project, Welcome to Julie's Bicycle | Homepage | Culture & Climate Non-Profit (juliesbicycle.com)
· Cymunedau Difreintiedig: Fusion programme (culture improving lives) | GOV.WALES


Deddf Llesiant Cenedlaethau’r Dyfodol 

RHAID i ymgeiswyr ddatgan sut mae’r prosiect sy’n gynwysedig yn eu cais yn cyfrannu at Nodau Llesiant y Ddeddf, sef: 

Cymru gyfrifol yn fyd-eang; Cymru lewyrchus; Cymru gydnerth; Cymru iachach; Cymru fwy cyfartal; Cymru â chymunedau cydlynus; Cymru â diwylliant bywiog lle mae’r Gymraeg yn ffynnu.
Rhaid i bob prosiect ddangos sut y maent yn bodloni blaenoriaethau Llywodraeth Cymru fel yr amlinellir yn y Rhaglen Lywodraethu https://www.llyw.cymru/llywodraeth-rhaglen 


Cymhwyster ymgeiswyr  

· Rhaid i’r ymgeisydd (neu’r ymgeisydd arweiniol mewn prosiectau partneriaeth) fod yn aelod sefydliadol o’r Ffederasiwn. Rhaid i’r ymgeiswyr fod yn aelodau o’r Ffederasiwn ar yr adeg y mae’r cais yn cael ei gyflwyno. Cyfrifoldeb yr ymgeiswyr yw sicrhau eu bod yn aelodau. 

· Rhaid i ymgeiswyr fod yn Amgueddfa Achrededig yng Nghymru. Fe all amgueddfeydd achrededig arwain ceisiadau gydag Amgueddfeydd heb eu Hachredu a sefydliadau eraill.  D.S.  Nid yw’r Ffederasiwn yn gallu cefnogi ceisiadau gan Amgueddfa Cymru-National Museum Wales (AC-NMW) gan ei fod yn cael ei ariannu’n uniongyrchol gan Lywodraeth Cymru. Gellir cynnwys AC-NMW mewn prosiectau partneriaeth os bydd amgueddfa gymwys yn arwain y prosiect. 

· Gellir ond cefnogi amgueddfeydd heb eu Hachredu os ydynt ‘yn gweithio tuag at statws Achredu’ h.y. os ydynt wedi llenwi ffurflen cymhwyster ac wedi cael eu derbyn yn gymwys gan Lywodraeth Cymru. Ni ystyrir ceisiadau os nad ydynt yn ymwneud yn uniongyrchol â chael Achrediad. 
· Gellir rhoi grant i wasanaethau amgueddfeydd sir gyfan os yw’r cais yn cynnal amgueddfeydd achrededig yn y sir.

· Rhaid i brosiectau fod yn newydd neu'n gyfnod newydd o brosiectau – ni fydd ceisiadau grant ôl-weithredol yn cael eu derbyn.
Cymhwyster ariannol 

Caiff grantiau eu dyfarnu fel a ganlyn:

Cylch grant y Gwanwyn – £10,000 yw’r uchafswm grant. Rhoddir blaenoriaeth i grantiau islaw £3,000, yn enwedig os oes gormod o geisiadau i’r gronfa. Ni fydd grantiau rhwng £3,000 a £10,000 yn cael eu hystyried oni bai bod yr ymgeisydd yn darparu datganiad clir a manwl o fuddiannau’r prosiect i’r cyhoedd a / neu i’r casgliadau, gan ddangos sut mae’r prosiect yn bodloni’r safonau cenedlaethol a’r canllawiau ansawdd. 

Cyfraniad yr amgueddfeydd 

Bydd angen isafswm cyfraniad o 10% ar gyfer pob grant. Ar gyfer grantiau hyd at £3,000, gall hyn fod mewn arian neu mewn nwyddau (gweler isod).  Ar gyfer ceisiadau am grant dros £3,000, rhaid i holl gyfraniad yr amgueddfeydd fod mewn arian.

Cyfraniadau mewn nwyddau

Yr unig daliadau ‘mewn nwyddau’ sy’n dderbyniol yw amser gwirfoddoli y gellir ei ddefnyddio fel cyllid cyfatebol os yw'n berthnasol. Bydd hyn yn cael ei gyfrifo ar yr Isafswm Cyflog Cenedlaethol presennol o £11.88 yr awr - neu £25 yr awr ar gyfer rôl broffesiynol.
 Rhaid cyfiawnhau cyfraniadau ‘medrus’ a ‘phroffesiynol’ drwy gynnwys manylion am brofiad y personél sy'n ymwneud â’r gwaith. Rhaid rhoi manylion clir yn y cais am y cyfraniad mewn nwyddau, a rhaid dangos bod gan y cyfraniad gwirfoddoli gyswllt uniongyrchol â’r gwaith o gyflawni’r prosiect a’i fod yn rhan annatod ohono. Ni fydd cymorth cyffredinol gan wirfoddolwyr yn cael ei ystyried. Gellir rhoi enghreifftiau i chi o arferion da.

Noder na ellir defnyddio amser staff cyflogedig fel cyllid cyfatebol.

TAW

Os nad yw amgueddfa’n gallu adennill TAW, gellir ei gynnwys yng nghyfansymiau’r  prosiect y gwneir cais am grant ar ei gyfer.  

Dylai amgueddfeydd sydd â’r gallu i adennill TAW ei ddiystyru o gyfrifiadau’r grant a geisir (ond mae angen dyfynnu TAW yn y wybodaeth ariannol arall). 



Ceisiadau

Dylid gwneud ceisiadau ar y ffurflen berthnasol a’i chyflwyno gyda’r holl ddogfennau ychwanegol gofynnol (Blaengynllun; tystiolaeth o gostau). Bydd peidio â darparu dogfennau yn gwneud y cais yn annilys. Ceisiadau drwy’r e-bost sydd orau gydag un copi caled drwy’r post.

Rhaid gwneud ceisiadau a hawliadau grant erbyn y dyddiadau a hysbysebir.

Meini Prawf Asesu 

Bydd ceisiadau’n cael eu barnu yn erbyn y meini prawf canlynol: 

· A yw’n diwallu’r Rhaglen Lywodraethu a/neu’r Ddeddf Llesiant Cenedlaethau’r Dyfodol. 
· A yw’n diwallu Blaenoriaethau’r Cynllun. 

· Pa mor berthnasol yw’r cais yn erbyn y meini prawf achredu, a blaenoriaethau’r Blaengynllun ac uchelgeisiau’r ymgeisydd at y dyfodol.

· Pa mor gyflawn yw’r gwaith papur. 

· A yw’n bodloni’r targedau a’r rhaglenni ehangach.

· Gosod targedau CAMPUS yn erbyn y rhaglenni uchod. 

· Rheoliadau Cymhorthdal ​​y DU: https://www.llyw.cymru/rheoli-cymorthdaliadau?_ga=2.130087563.587862796.1681722187-163311011.1668849907&_gl=1*du021m*_ga*MTYzMzExMDExLjE2Njg4NDk5MDc.*_ga_L1471V4N02*MTY4MTcyMjE4Ni4xLjEuMTY4MTcyMjUwMS4wLjAuMA. .


Prosiectau Cadwraeth 

Noder: 

· Fel arfer, dylai stiwdios cadwraeth a glustnodwyd ar gyfer gwaith fod ar y gofrestr cadwraeth. Os nad yw’r stiwdio ar y gofrestr dylid rhoi eglurhad ychwanegol gyda’r cais am y modd y bydd rheoli ansawdd yn cael ei sicrhau. 

· Lle bo amcangyfrifon cadwraeth yn cynnwys elfen newidiol, bydd grant yn cael ei dalu ar gyfer yr anfoneb derfynol i gadarnhau sail y grant. Os yw’r costau terfynol yn is na’r amcangyfrif gwreiddiol bydd y grant yn cael ei dalu pro rata. 



Hawlio Grantiau

Rhaid cwblhau’r prosiectau a hawlio’r grantiau erbyn y dyddiad a nodir yn yr hysbysebion grantiau ac ar y ffurflen benderfyniad. Os na hawlir y grant erbyn y dyddiad cau, yna ni fydd y grant yn cael ei dalu. 

Dim ond sefydliadau all dderbyn grantiau. Bydd hawliadau ond yn cael eu talu yn ôl-ddyledus, a hynny ar ôl derbyn tystiolaeth bod y gwariant perthnasol wedi cael ei wneud. Fodd bynnag, mewn amgylchiadau eithriadol gellir talu grantiau ymlaen llaw. Cysylltwch â'r Swyddog Grantiau am ragor o wybodaeth.
Bydd grantiau’n cael eu talu pro rata os yw costau terfynol y prosiect yn llai na’r costau gwreiddiol oedd ynghlwm â’r cynnig grant. 

Rhaid i geisiadau ar gyfer prosiectau sy’n cynnwys cyfraniadau gwirfoddoli mewn nwyddau gynnwys taenlen fanwl o’r amser a dreuliwyd gan wirfoddolwyr yn gweithio ar y prosiect. 


Gwerthuso 

Bydd ceisiadau llwyddiannus yn cael eu monitro a’u gwerthuso. Bydd y broses hon yn digwydd drwy gyfuniad o ymweliadau a chyfweliadau gan gynrychiolwyr y Ffederasiwn a ffurflenni hunanwerthuso er mwyn rhoi gwybodaeth i Lywodraeth Cymru am werth y cynllun. Mae defnyddio fframwaith ILfA ar gyfer gwerthuso i’w argymell os yw hynny’n briodol. https://www.artscouncil.org.uk/sites/default/files/S2D12_Detailed_framework.pdf 

 
Amod Dyfarniadau

Mae’r Ffederasiwn yn cynnig grantiau i’w aelodau ar yr amodau canlynol:

1         .Rhaid cydnabod unrhyw ddyfarniad grant yn briodol (yn ôl y cyngor adeg   dyfarnu’r grant) Er enghraifft - fel y'i hariennir gan Lywodraeth Cymru a'r Ffederasiwn 
2. 
Rhaid i ymgeiswyr gyflwyno erthygl fer, os gofynnir am hynny, ar gyfer gwefan y Ffederasiwn a/neu Y MAG fel enghreifftiau o arferion da. 

3. 
Rhaid i’r derbynnydd hawlio’r grant erbyn y dyddiad penodedig. 

4.
Rhaid cwblhau’r prosiect erbyn y dyddiad hawlio. 

5. 
Rhaid cynnal ansawdd y prosiect fel y disgrifiwyd yn y cais. 

6. 
Rhaid i dderbynnydd y grant ganiatáu gwerthuso ac archwilio’r cofnodion. 

7.
Mae’r Ffederasiwn yn neilltuo’r hawl i adolygu unrhyw grant a roddir os bydd newid o bwys yn amgylchiadau’r amgueddfa, a gallai fynnu bod yr amgueddfa yn ad-dalu’r grant cyfan neu ran ohono os yw hynny’n briodol.

8.
Canlyniad methu â darparu adroddiad gwerthuso fydd blaenoriaeth is ar gyfer ceisiadau yn y dyfodol. 

9.
Os nad yw amgueddfa’n hawlio grant a ddyfarnwyd heb roi rheswm dilys, bydd ei blaenoriaeth yn is mewn cylchoedd dilynol. 

10.
Dylid ystyried goblygiadau Deddf yr Iaith Gymraeg mewn ceisiadau am grant prosiect, a dylid cyfeirio at bolisïau priodol y sefydliad lle bo hynny’n berthnasol. Dylid cynhyrchu pob deunydd hyrwyddo ac arddangosfeydd, ym mhob fformat, yn Gymraeg ac yn Saesneg. 


Ymholiadau

Dylid cyfeirio holl ymholiadau ynghylch cymhwyster Prosiect, ei nodau neu ei gostau at Chris Delaney, Swyddog Datblygu y Ffederasiwn, drwy’r e-bost yn y lle cyntaf. 

grantsanddevelopment@museumsfederation.cymru  077 15500251

